
				Гэта старонка была вычытаная
A kali zajšło sonca, dyk usie pawiali da Jezusa swaich
chworych, a jon kožnamu z ich kłaŭ na haławu swaju ruku
i azdaraŭlaŭ ich.

Na druhi dzień Jezus pajšoŭ za horad u pustynnaje
miesca, kab tam pamalicca. Ludzi šukali jaho ŭsiudy, urešcie
znajšli i prasili, kab jon nie pakidaŭ ich. Ale Jezus skazaŭ:
treba i inšym miestam apawiaščać Waładarstwa Božaje, bo
na heta ja jość pasłany.

Abchodziačy Halileju, Jezus prybyŭ u swajo miastečka
Nazaret. Jon chacieŭ i tut pašyryć nawuku ab swaim pasłanstwie i waładarstwie Božym. Dyk u subotu uwajšoŭ u škołu
i staŭ pasiarod narodu, kab čytać. Padali jamu knihu proroka
Izaija. Raźwiarnuŭšy knihu, znajšoŭ toje miesca, dzie było napisana: "Duch Božy nada mnoju, Jon namaściŭ mianie, kab nieści ŭbohim dobruju wiestku. Pasłaŭ mianie azdaraŭlać raźbitych sercam, wiaźniam apawiaščać wyzwaleńnie, a ślapym pawarot zroku, pryhniečanych abdaryć swabodaju i abwiaścić
hod źmiławańnia Božaha".

Pračytaŭšy hetyja słowy, Jezus začyniŭ knihu i sieŭ,
a wočy ŭsich, što byli ŭ škole, źwiarnulisia na jaho. Jon-ža
pačaŭ im hawaryć, što "siahońnia spoŭniłasia hetaje praroctwa, katoraje wy čuli".―i ŭ praciahu ŭsiej swajej nawuki
raźwiwaŭ pierad imi značeńnie hetaha mesyjanskaha praroctwa.

Ludzi, słuchajučy jaho nawuki, dziwilisia i nie mahli zrazumieć, adkul uzialisia ŭ jaho takija strojnyja słowy i takaja
nawuka, dyk hawaryli: "Ci-ž heta nia syn Jazepa"?

A jon skazaŭ im: "Peŭnie-ž, wy mnie skažacie: zrabi
i tut,
u swajej baćkaŭščynie, tyja cudy, jakija, jak my čuli,
byli ŭ Kafarnaum. Ale ja wam kažu praŭdu: niwodzien prarok nia pryniaty ŭ baćkaŭščynie swajej. Bo mnoha było ŭdoŭ
u Izraeli za časoŭ Haljaša, kali była zasucha i wialiki hoład,
adnak da niwodnaje z ich nia byŭ pasłany Haljaš, a tolki da
pahanskaje ŭdawy ŭ Sarepcie Sydonskaj. I mnoha prakažanych było ŭ Izraeli za časaŭ Jelisieja praroka, adnak niwodnaha z ich jon nie azdarawiŭ, a tolki Naamana syryjca".

Pačuŭšy hetyja słowy z wusnaŭ dobra im znajomaha
Jezusa, nazaretčanie zahniewalisia mocna i, ustaŭšy, wykinuli
jaho sa škoły i pawiali na wierch hary i chacieli adtul kinuć
Jezusa ŭ propaść, ale jon addaliŭsia, prachodziačy pasiarod
cełaj ichnaj hramady i nie mahli jamu ničoha zrabić.


__________


Haloŭnaju pryčynaju niepryniaćcia Jezusa ŭ Nazarecie, a potym wa
ŭsim žydoŭskim narodzie było pamyłkowaje paniaćcie ab Mesyjašy, jakoje isnawała pasiarod žydoŭskich wučonych u Zakonie. Jany dumali, što Mesyjaš pryjdzie jak wialiki pawadyr, katory źbiare wiernych Izraelitaŭ i pawiadzie ich na baraćbu z rymlanami. Pieramohšy worahaŭ žydoŭskaha narodu i aswabadziŭšy swoj kraj ad čužyncaŭ, Mesyjaš założyć wialikaie
i mocnaje carstwa, u jakim panawać buduć syny Abrahama h. z. žydy. Widziačy Jezusa biednaha, apawiedajučaha Waładarstwa niabiesnaje, žydy

